
Azərbaycan Respublikası Nazirlər Kabinetinin Qərarı

№ 155            Bakı şəhəri, 14 aprel 2022-ci il 

Azərbaycan Respublikası Nazirlər Kabineti-
nin 2005-ci il 2 fevral tarixli 18 nömrəli Qərarı 
ilə təsdiq edilmiş “Elektrik enerjisindən istifadə 
Qaydaları”nda dəyişiklik edilməsi haqqında

Azərbaycan Respublikası Konstitusiyasının 
119-cu maddəsinin səkkizinci abzasını rəhbər tuta-
raq, Azərbaycan Respublikasının Nazirlər Kabineti 
qərara alır:

Azərbaycan Respublikası Nazirlər Kabineti-
nin 2005-ci il 2 fevral tarixli 18 nömrəli Qərarı 
(Azərbaycan Respublikasının Qanunvericilik Top-
lusu, 2005, № 2, maddə 121; 2006, № 1, maddə 59; 
2009, № 1, maddə 32, № 10, maddə 846; 2010,  
№ 1, maddə 49; 2012, № 2, maddə 183; 2013,  
№ 6, maddə 738; 2014, № 1, maddə 69, № 2, 
maddə 201, № 7, maddə 925; 2016, № 4, maddə 
772, № 5, maddə 955; 2017, № 3, maddə 478; 
2018, № 3, maddə 624, № 8, maddə 1817,  
№ 10, maddə 2174; 2020, № 6, maddə 788; 
2021, № 3, maddə 301, № 9, maddə 1084, № 11, 
maddələr 1256, 1271) ilə təsdiq edilmiş “Elekt-
rik enerjisindən istifadə Qaydaları”nda aşağıdakı 
dəyişikliklər edilsin:

1. 1.1-ci bənd üzrə:
1.1. səkkizinci abzasdan “xüsusi” sözü çıxarıl-

sın; 
1.2. on dördüncü abzasın sonunda nöqtə işarəsi 

nöqtəli vergül işarəsi ilə əvəz edilsin və aşağıdakı 
məzmunda on beşinci və on altıncı abzaslar əlavə 
edilsin:

“tikinti obyekti – tikinti fəaliyyəti prosesində 
yaradılan və ya yaradılmış bina və ya qurğular; 
sayğacın qoşulma sxemi - sayğacın normal işini 
təmin edən, bir-biri ilə əlaqələndirilmiş elekt-
rik komponentlərinin (ölçü transformatorları və 
naqillər) qoşulma ardıcıllığı.”.

2. 1.6-cı bənd aşağıdakı redaksiyada verilsin:
 “1.6. Dövlət elektroenergetika müəssisəsinin, 

enerji təchizatı müəssisəsinin, müstəqil enerji 
istehsalçısının yeni və ya yenidən quraşdırılmış 
elektrik qurğularının şəbəkəyə qoşulması, istifadə 
olunmasına icazə verilmiş gücün artırılması və 
enerji təchizatı sxeminin dəyişdirilməsi Azərbaycan 
Respublikası Nazirlər Kabinetinin 2013-cü il 27 
avqust tarixli 234 nömrəli Qərarı ilə təsdiq edilmiş 
“İstehlakçıların elektrik enerjisi (gücü) alması 
üçün texniki şərtlərin verilməsi və enerji təchizatı 
şəbəkəsinə qoşulması Qaydaları”na uyğun olaraq 
verilən texniki şərtlərə və Azərbaycan Respub-
likası Energetika Nazirliyinin tabeliyində Enerji 
Məsələlərini Tənzimləmə Agentliyinin (bundan 
sonra – Enerji Məsələlərini Tənzimləmə Agentliyi) 
istismara buraxılış aktına əsasən həyata keçirilir.”.

3. 2-ci hissə üzrə:
3.1. 2.1-ci bənd aşağıdakı redaksiyada verilsin:
“2.1. Yeni, yaxud yenidən qurulan, istifadə 

olunmasına icazə verilmiş gücü artırılan, həmçinin 
enerji təchizatı sxemini dəyişən istehlakçıların 
(sifarişçilərin), o cümlədən məişət abonentlərinin 
elektrik enerjisi (gücü) alması üçün texniki şərtlərin 
verilməsi və elektrik şəbəkəsinə qoşulması qayda-
ları və onlara dair tələblər Azərbaycan Respublikası 
Nazirlər Kabinetinin 2013-cü il 27 avqust tarixli 
234 nömrəli Qərarı ilə təsdiq edilmiş “İstehlakçı-
ların elektrik enerjisi (gücü) alması üçün texniki 
şərtlərin verilməsi və enerji təchizatı şəbəkəsinə 
qoşulması Qaydaları”na, “Azərbaycan Respublikası 
Prezidentinin 2017-ci il 4 aprel tarixli 1313 nömrəli 
Fərmanı ilə təsdiq edilmiş “Sahibkarların tələb 
olunan gücü 150 kVt-a qədər (150 kVt da daxil ol-
maqla mövcud 0,4 kV-luq şəbəkədən) olan mövcud 
və ya inşa ediləcək tikinti obyektlərinin elektrik 
enerjisi (gücü) alması üçün texniki şərtlərin, layihə 
sənədlərinin hazırlanması və verilməsi, habelə 
enerji təchizatı şəbəkəsinə qoşulması Qaydası”na 
və Azərbaycan Respublikası Nazirlər Kabinetinin 
2018-ci il 24 iyul tarixli 326 nömrəli Qərarı ilə 
təsdiq edilmiş “Məişət abonentlərinin mövcud və ya 
inşa ediləcək tikinti obyektlərinin elektrik enerjisi 
(gücü) alması (mövcud 0,4 kV-luq şəbəkədən) üçün 
texniki şərtlərin, layihə sənədlərinin hazırlanması 
və verilməsi, habelə enerji təchizatı şəbəkəsinə 
qoşulması Qaydası”na əsasən müəyyən edilir. 
Müstəqil enerji istehsalçısının bərpa olunan enerji 
mənbələri üzrə elektrik qurğularının şəbəkəyə 
qoşulmasına dair texniki şərtlər müstəqil enerji is-
tehsalçısı ilə dövlət elektroenergetika müəssisəsi və 
ya enerji təchizatı müəssisəsi arasında bağlanılmış 
şəbəkəyə qoşulma müqaviləsi ilə müəyyən olunur 
və bu zaman şəbəkəyə qoşulma həmin müqavilənin 
tələblərinə uyğun həyata keçirilir.”;

3.2. 2.2-2.5-ci bəndlər ləğv edilsin.
4. 3-cü hissə üzrə:
4.1. 3.1-ci bənddən “müəyyən edilmiş qayda 

üzrə razılaşdırılmış” sözləri çıxarılsın; 
4.2. 3.2-ci bənd aşağıdakı redaksiyada verilsin:
“Dövlət elektroenergetika müəssisəsinin, enerji 

təchizatı müəssisələrinin, müstəqil enerji istehsalçı-
larının, istehlakçıların, o cümlədən subabonentlərin 
bütün yeni, yenidən qurulan, istifadə olunmasına 
icazə verilmiş gücü artırılan və enerji təchizatı 
sxemini dəyişən elektrik qurğuları istismara bura-
xılmazdan əvvəl, onlar təhvil-təslim sınaqlarından 
keçirilərək, quraşdırma təşkilatından aktla sifarişçi 
tərəfindən qəbul edilməlidir. Azərbaycan Respub-
likası Nazirlər Kabinetinin müəyyən etdiyi güc 
həddindən yuxarı elektrik qurğularına münasibətdə 
sifarişçi öz elektrik qurğularına baxış keçirmək və 
istismara buraxılış aktı almaq üçün həmin qurğula-
rı, eləcə də bu Qaydaların 3.2-1-ci bəndində qeyd 
edilən sənədləri Enerji Məsələlərini Tənzimləmə 
Agentliyinə təqdim etməlidir. Enerji Məsələlərini 
Tənzimləmə Agentliyi tərəfindən sifarişçinin, ti-
kinti-quraşdırma işlərini yerinə yetirən müəssisənin 
və ETM-in nümayəndələrinin iştirakı ilə görülən 
işlərə baxış keçirilir və texniki şərtlərin, enerji 
təchizatı layihəsinin, elektrik xətlərinin çəkilməsi 
və elektrik qurğularının quraşdırılması qaydalarının 
tələblərinin tam yerinə yetirilməsi müəyyən edildiyi 
halda, Enerji Məsələlərini Tənzimləmə Agentliyi 
tərəfindən “Energetika haqqında” və “Lisenziyalar 
və icazələr haqqında” Azərbaycan Respublikasının 
qanunlarına uyğun olaraq elektrik qurğusuna istis-
mara buraxılış aktı verilir.”;

4.3. 3.3-cü bənddən “xüsusi” sözü çıxarılsın;
4.4. 3.4-cü bəndin birinci cümləsindən “xüsusi” 

sözü çıxarılsın, həmin bəndin ikinci cümləsində 
“Xüsusi yaşayış” sözləri “Yaşayış” sözü ilə əvəz 
edilsin;

4.5. 3.5-ci bəndə “yoxlanıldıqdan” sözündən 
sonra “Azərbaycan Respublikası Nazirlər Kabine-
tinin müəyyən etdiyi güc həddindən yuxarı elektrik 
qurğularına münasibətdə isə” sözləri əlavə edilsin; 

4.6. 3.7-ci bənddə (hər iki halda) “Enerji 
Məsələlərini Tənzimləmə Agentliyinin müfəttişi” 
sözləri “enerji təchizatı müəssisəsi” sözləri ilə, bi-
rinci cümləsində “müfəttişə” sözü “enerji təchizatı 
müəssisəsinin əməkdaşına” sözləri ilə əvəz edilsin.

5. 5.3.1-ci yarımbənddən və 5.3.2-ci 
yarımbəndin birinci və ikinci abzaslarından “xüsu-
si” sözü çıxarılsın.

6. 6-cı hissə üzrə:

6.1. 6.2-ci bənd ləğv edilsin;
6.2. 6.3-cü bənddə “Elektrik qurğularının quraş-

dırılması qaydaları”na, “Elektrik qurğularının texni-
ki istismar qaydaları”na, “Elektrik qurğularının 
istismarında təhlükəsizlik texnikası qaydaları”na” 
sözləri “Elektrik qurğularının quraşdırılması 
Qaydası”na, “Elektrik və istilik qurğularının 
texniki istismar Qaydası”na və “Elektrik və istilik 
qurğularının istismarında təhlükəsizlik texnikası 
Qaydası”na,” sözləri ilə əvəz edilsin.

7. 7-ci hissə üzrə:
7.1. 7.3-cü bənddə “quraşdırılmalı və standart-

ların tələblərinə cavab verməlidir” sözləri “quraşdı-
rılmalıdır” sözü ilə əvəz edilsin;

7.2. 7.6-cı bəndin ikinci abzasının ikinci 
cümləsindən “tələb olunduqda,” sözləri çıxarılsın, 
üçüncü cümləsi dördüncü cümlə hesab edilsin və 
aşağıdakı məzmunda üçüncü cümlə əlavə edilsin:

“İstehlakçı, o cümlədən məişət abonenti araş-
dırmada iştirak etməkdən və ya aktı imzalamaqdan 
imtina etdikdə, bu barədə aktda müvafiq qeyd apa-
rılır və yol verilmiş pozuntu texniki vasitələrlə (foto 
və ya videoçəkiliş aparılmaqla) qeydə alınır.”;

7.3. 7.10-cu bənd aşağıdakı redaksiyada veril-
sin:

“7.10. Yaşayış evlərində və yaşayış binalarında 
məişət abonentlərinin mənzillərindəki istismar-
da olan hesablaşma elektrik sayğacları enerji 
təchizatı müəssisəsinin vəsaiti hesabına çıxarılaraq, 
yaşayış evlərinin hasarının xarici tərəfində (hasar 
olmadıqda evin fasadında), yaşayış binalarının 
mənzillərinin girişində, yaxud həmin mənzillərin 
pilləkən meydançalarında quraşdırılmalıdır. Yeni 
yaşayış evlərində və yaşayış binalarında məişət 
abonentlərinin elektrik sayğacları yaşayış evlərinin 
hasarının xarici tərəfində (hasar olmadıqda evin 
fasadında), yaşayış binalarının mənzillərinin 
girişində, yaxud həmin mənzillərin pilləkən mey-
dançalarında kənardan müdaxilə imkanı olmayan 
elektrik lövhəsində quraşdırılmalıdır.”;

7.4. 7.11-ci bənd üzrə:
7.4.1. birinci cümlədə “Yaşayış” sözü “Yaşayış 

evlərinin hasarının xarici tərəfində (hasar olmadıq-
da evin fasadında), yaşayış” sözləri ilə əvəz edilsin;

7.4.2. ikinci cümləyə “müəssisəsi” sözündən 
sonra “yaşayış evlərinin hasarının xarici tərəfində 
(hasar olmadıqda evin fasadında),” sözləri əlavə 
edilsin; 

7.4.3. ikinci abzasdan (hər iki halda) “xüsusi” 
sözü çıxarılsın.

8. 8-ci hissə üzrə:
8.1. 8.14-cü bənddə “(məişət abonenti istisna 

olmaqla)” sözləri “(o cümlədən məişət abonenti)” 
sözləri ilə əvəz edilsin;

8.2. 8.15-ci bəndin üçüncü və dördüncü 
cümlələri çıxarılsın və altıncı cümləsi aşağıdakı 
redaksiyada verilsin:

“Əgər yoxlamanın nəticələrinə görə yenidən 
hesablaşma aparmaq tələb olunarsa, onda növbəti 
dövr üçün ödəniş sənədləri yazıldıqda, elektrik 
sayğaclarına onların qoşulma sxeminin işlək və 
toxunulmaz vəziyyətdə olmasını müəyyən etmək 
məqsədilə keçirilmiş sonuncu baxış tarixindən üç 
aydan çox olmayan müddətdə yenidən hesablaşma 
aparılır.”;

8.3. 8.17-ci bənd aşağıdakı redaksiyada veril-
sin:

 “8.17. İstehlakçı (o cümlədən məişət abonenti) 
tərəfindən elektrik enerjisinin talanması məqsədilə 
hesablaşma elektrik sayğacları zədələndikdə (plomb 
qoparıldıqda, baxış şüşəsi sındırıldıqda, gövdəsi 
zədələndikdə və sayğaca vizual baxış nəticəsində 
qüsurun müəyyən edilməsi mümkün olan digər hal-
larda), sayğacların qoşulma sxemləri pozulduqda, 
enerji təchizat müəssisəsi tərəfindən bu Qaydala-
rın 7.18-ci və 7.19-cu bəndləri nəzərə alınmaqla, 
pozuntu aradan qaldırılmalı və bu Qaydaların 
10.18.9-2-ci yarımbəndinə uyğun olaraq elektrik 
sayğaclarına və onların qoşulma sxeminin işlək və 
toxunulmaz vəziyyətdə olmasını müəyyən etmək 
məqsədilə keçirilmiş sonuncu baxış tarixindən 
üç aydan çox olmayan müddətdə istifadə edilmiş 
elektrik enerjisinin dəyəri elektrik qəbuledicilərinin 
gücü məişət abonentlərinə münasibətdə sutkanın  
24 saatı, digər istehlakçılara münasibətdə isə 
onların işləmə saatı nəzərə alınmaqla yenidən 
 hesablanır.”; 

 8.4. aşağıdakı məzmunda 8.17-1-ci və 
 8.17-2-ci bəndlər əlavə edilsin:

“8.17-1. İstehlakçı (o cümlədən məişət abonenti) 
hesablaşma elektrik sayğacından kənar elektrik xətti 
vasitəsilə elektrik şəbəkəsinə qanunsuz qoşulduqda, 
enerji təchizat müəssisəsi tərəfindən bu Qaydaların 
7.18-ci və 7.19-cu bəndləri nəzərə alınmaqla qanun-
suz elektrik xətti açılmalı və bu Qaydaların 10.18.9-
1-ci yarımbəndinə uyğun olaraq elektrik şəbəkəsinə 
qoşulmaqla, elektrik enerjisinin talanması hallarının 
qarşısının alınması məqsədilə paylayıcı qurğulara 
keçirilmiş sonuncu baxış tarixindən on iki aydan çox 
olmayan müddətdə istifadə edilmiş elektrik enerjisi-
nin dəyəri sayğacdan kənar çəkilmiş elektrik naqili-
nin en kəsiyindən buraxıla bilən maksimum cərəyan, 
gərginlik və məişət abonentlərinə münasibətdə 
sutkanın 24 saatı, digər istehlakçılara münasibətdə 
isə onların işləmə saatı nəzərə alınmaqla yenidən 
hesablanır. İstehlakçı (o cümlədən məişət abonenti) 
hesablaşma elektrik sayğacını xüsusi qurğu vasitəsilə 
sxemdən kənarlaşdırdıqda, enerji təchizat müəssisəsi 
tərəfindən bu Qaydaların 7.18-ci və 7.19-cu bəndləri 
nəzərə alınmaqla pozuntu aradan qaldırılmalı, on iki 
aydan çox olmayan müddətdə istifadə edilmiş elekt-
rik enerjisinin dəyəri elektrik qəbuledicilərinin gücü 
məişət abonentlərinə münasibətdə sutkanın 24 saatı, 
digər istehlakçılara münasibətdə isə onların işləmə 
saatı nəzərə alınmaqla yenidən hesablanır.

8.17-2. İstehlakçı (o cümlədən məişət abonen-
ti) tərəfindən bu Qaydaların 8.17-ci və 8.17-1-ci 
bəndlərində nəzərdə tutulan hallara yol verildiyi 
aşkar edildikdə, enerji təchizatı müəssisəsinin 
nümayəndəsi onun iştirakı ilə akt tərtib edir və 
aktın bir nüsxəsini istehlakçıya təqdim etməlidir. 
Enerji təchizatı müəssisəsinin nümayəndəsi tərtib 
etdiyi akta vurulmuş zərərin bu Qaydaların 8.17-ci 
və 8.17-1-ci bəndlərinə uyğun olaraq hesablanmış 
məbləği barədə ilkin məlumatı əlavə edir. Akt enerji 
təchizatı müəssisəsinin nümayəndəsi və istehlakçı 
tərəfindən imzalanmalıdır. İstehlakçı aktı imzala-
maqdan imtina etdikdə, bu barədə aktda müvafiq 
qeyd aparılır və yol verilmiş pozuntu texniki 
vasitələrlə (foto və ya videoçəkiliş aparılmaqla) 
qeydə alınır. İstehlakçı izahatlar və aktın məzmunu 
barəsində öz mülahizələrini təqdim etmək, habelə 
aktı imzalamaqdan imtina etməsinin səbəblərini 
göstərmək hüququna malikdir, bu izahatlar və 
mülahizələr akta əlavə olunur.”;

8.5. 8.20-ci bəndin ikinci abzasından “xüsusi” 
sözü və “və hər birinə istifadə etdikləri elektrik 
enerjisinə görə ödəniş sənədini müstəqil halda 
yazmaq üçün qəbzlər və bildiriş blankları olan he-
sablaşma kitabçalarını verir (özünəxidmət üsulu)” 
sözləri çıxarılsın; 

8.6. 8.21-ci bəndin ikinci abzasına “hesab” 

sözündən sonra “açmalıdır” sözü əlavə edilsin, 
həmin abzasdan “xüsusi” sözü və “açır və istifadə 
edilən elektrik enerjisinə görə ödəniş sənədini 
müstəqil halda yazmaq üçün qəbzlər və bildi-
riş blankları olan hesablaşma kitabçasını verir 
(özünəxidmət üsulu)” sözləri çıxarılsın; 

8.7. 8.22-ci bənddən (hər iki halda) “xüsusi” 
sözü çıxarılsın;

8.8. 8.26-cı bənddən “özünəxidmət üsuluna,” 
sözləri çıxarılsın;

8.9. 8.27-ci, 8.32-ci və 8.33-cü bəndlər ləğv 
edilsin;

8.10. 8.28-ci bənddə “Məişət abonenti 
özünəxidmət üsuluna keçmədiyi halda, hesablaş-
ma” sözləri “Hesablaşma” sözü ilə əvəz edilsin.

9. 9-cu hissə üzrə:
9.1. 9.1-ci bənddən “elektrik enerjisinin 

keyfiyyətinin təmin olunmasına və” sözləri çıxa-
rılsın;

9.2. 9.8-ci və 9.12-ci bəndlər ləğv edilsin;
9.3. 9.13-1-ci bəndə “9.13.3-cü” sözlərindən 

sonra “(yalnız qəza işləri görüldükdə, o cümlədən 
baş verən yanğının və ya qaz sızmasının qarşısı 
alındığı hallarda)” sözləri əlavə edilsin və həmin 
bənddən “və istilik” sözləri çıxarılsın;

9.4. aşağıdakı məzmunda 9.13-2-ci və 
 9.13-3-cü bəndlər əlavə edilsin:

“9.13-2. Elektrik enerjisinin verilməsinin 
dayandırılmasına səbəb olmuş hallar aradan qaldı-
rıldıqdan və müvafiq qaydada rəsmiləşdirildikdən 
sonra bir gün müddətində enerji təchizatı 
müəssisəsi tərəfindən elektrik enerjisinin verilməsi 
bərpa edilməlidir.

9.13-3. Elektrik enerjisinin verilməsinin 
dayandırılması və bərpa edilməsi hər bir hal-
da (bu Qaydaların 9.13.3-cü (yalnız qəza işləri 
görüldükdə, o cümlədən baş verən yanğının və ya 
qaz sızmasının qarşısı alındığı hallarda) və  9.13.6-cı 
yarımbəndləri istisna olmaqla) enerji təchizatı 
müəssisəsi tərəfindən istehlakçının iştirakı ilə aktla 
rəsmiləşdirilməli və aktın bir nüsxəsi istehlakçıya 
təqdim edilməlidir.”.

10. 10-cu hissə üzrə:
10.1. 10.2.3-cü yarımbənddən “9.12,” rəqəmləri 

çıxarılsın;
10.2. aşağıdakı məzmunda 10.18.9-1-ci və 

10.18.9-2-ci yarımbəndlər əlavə edilsin:
“10.18.9-1. Elektrik şəbəkəsinə qanunsuz 

qoşulmaqla, elektrik enerjisinin talanması halları-
nın qarşısının alınması məqsədilə on iki ayda bir 
dəfədən az olmayaraq, paylayıcı qurğulara baxış 
keçirməyə;

10.18.9-2. bu Qaydaların 7.18-ci və  7.19-cu 
bəndləri nəzərə alınmaqla istehlakçıların (o 
cümlədən məişət abonentinin) elektrik sayğac-
larının və sayğacların qoşulma sxeminin işlək və 
toxunulmaz vəziyyətdə olmasını müəyyən etmək 
məqsədilə üç ayda bir dəfədən az olmayaraq onlara 
baxış keçirməyə;”.

11. 11.15-ci və 12.16-cı bəndlərin birinci abzas-
larında “Nazirliyinə” sözü “Nazirliyinin tabeliyində 
Enerji Məsələlərini Tənzimləmə Agentliyinə” 
sözləri ilə əvəz edilsin.

12. Qaydalara 1 nömrəli əlavə - “Enerjitəchizatı 
müəssisəsi ilə istehsal, dəmir yolu nəqliyyatı, 
elektrikləşdirilmiş şəhər nəqliyyatı müəssisəsi (bun-
dan sonra – abonent) arasında elektrik enerjisinin 
alqı-satqısının birtipli Müqaviləsi” üzrə:

12.1. 18-ci hissədən “9.12-ci bəndindəki hallara 
görə Enerji Məsələlərini Tənzimləmə Agentli-
yinin tələbinə əsasən və ya” sözləri çıxarılsın 
və həmin hissədə “9.13.3-cü yarımbəndindəki” 
sözləri “ 9.13-cü bəndindəki (9.13.3-cü (yalnız qəza 
işləri görüldüyü, o cümlədən baş verən yanğının 
və ya qaz sızmasının qarşısı alındığı hallarda) və 
 9.13.6-cı yarımbəndlərində nəzərdə tutulan hallar 
istisna olmaqla)” sözləri ilə əvəz edilsin;

12.2. 18-1-ci hissəyə “9.13.3-cü” sözlərindən 
sonra “(yalnız qəza işləri görüldüyü, o cümlədən 
baş verən yanğının və ya qaz sızmasının qarşısı 
alındığı hallarda)” sözləri əlavə edilsin, həmin 
hissədən “və istilik” sözləri çıxarılsın.

13. Qaydalara 2 nömrəli əlavə - “Enerjitəchizatı 
müəssisəsi ilə qeyri-istehsal müəssisəsi, ticarət, ic-
timai iaşə və digər növ xidmət müəssisəsi (bundan 
sonra - abonent) arasında elektrik enerjisinin alqı-
satqısının birtipli Müqaviləsi” üzrə:

13.1. 17-ci hissədən “9.12-ci bəndindəki hallara 
görə Enerji Məsələlərini Tənzimləmə Agentli-
yinin tələbinə əsasən və ya” sözləri çıxarılsın 
və həmin hissədə “9.13.3-cü yarımbəndindəki” 
sözləri “ 9.13-cü bəndindəki (9.13.3-cü (yalnız qəza 
işləri görüldüyü, o cümlədən baş verən yanğının 
və ya qaz sızmasının qarşısı alındığı hallarda) və 
 9.13.6-cı yarımbəndlərində nəzərdə tutulan hallar 
istisna olmaqla)” sözləri ilə əvəz edilsin;

13.2. 17-1-ci hissəyə “9.13.3-cü” sözlərindən 
sonra “(yalnız qəza işləri görüldüyü, o cümlədən 
baş verən yanğının və ya qaz sızmasının qarşısı 
alındığı hallarda)” sözləri əlavə edilsin, həmin 
hissədən “və istilik” sözləri çıxarılsın.

14. Qaydalara 3 nömrəli əlavə - “Enerjitəchizatı 
müəssisəsi ilə büdcədən maliyyələşdirilən təşkilat 
(bundan sonra – abonent) arasında elektrik enerjisi-
nin alqı-satqısının birtipli Müqaviləsi” üzrə:

14.1. 17-ci hissədən “9.12-ci bəndindəki hallara 
görə Enerji Məsələlərini Tənzimləmə Agentli-
yinin tələbinə əsasən və ya” sözləri çıxarılsın 
və həmin hissədə “9.13.3-cü yarımbəndindəki” 
sözləri “ 9.13-cü bəndindəki (9.13.3-cü (yalnız qəza 
işləri görüldüyü, o cümlədən baş verən yanğının 
və ya qaz sızmasının qarşısı alındığı hallarda) və 
 9.13.6-cı yarımbəndlərində nəzərdə tutulan hallar 
istisna olmaqla)” sözləri ilə əvəz edilsin;

14.2. 17-1-ci hissəyə “9.13.3-cü” sözlərindən 
sonra “(yalnız qəza işləri görüldüyü, o cümlədən 
baş verən yanğının və ya qaz sızmasının qarşısı 
alındığı hallarda)” sözləri əlavə edilsin, həmin 
hissədən “və istilik” sözləri çıxarılsın.

15. Qaydalara 4 nömrəli əlavə - “Enerjitəchizatı 
müəssisəsi ilə məişət abonenti (əhali) arasın-
da elektrik enerjisinin alqı-satqısının birtipli 
Müqaviləsi”nin 4-cü hissəsinə aşağıdakı məzmunda 
üçüncü cümlə əlavə edilsin:

“Elektrik şəbəkəsinə qoşulmuş elektrik 
qəbuledicilərinin gücü ________ kVt müəyyən 
edilir.”.

16. Qaydalara 6 nömrəli əlavə - “Məişət 
abonentinin (özünəxidmət üsulu tətbiq edildikdə) 
elektrik enerjisi sərfinə görə birtipli HESABLAŞ-
MA KİTABÇASI (ödəniş sənədi)” ləğv edilsin.

17. Qaydalara 9 nömrəli əlavə - “Abonentin 
elektrik şəbəkəsinə qoşulmuş subabonentlər haq-
qında (elektrik enerjisinin alqı-satqı müqaviləsinə 
əlavə) Məlumat”a aşağıdakı məzmunda yeddinci 
sətir əlavə edilsin:

“elektrik şəbəkəsinə qoşulmuş elektrik 
qəbuledicilərinin gücü ________ kVt”.

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 156         Bakı şəhəri, 14 aprel 2022-ci il 

“Elektrik enerjisindən istifadə 
Qaydaları”nın təsdiq edilməsi haqqın-
da” Azərbaycan Respublikası Nazirlər 
Kabinetinin 2005-ci il 2 fevral tarixli 18 
nömrəli Qərarında dəyişiklik edilməsi 
barədə

“Azərbaycan Respublikası 
 Prezidentinin “Azərbaycan Respublikası 
Prezidentinin yaratdığı publik hüquqi 
şəxslərin Nümunəvi Nizamnaməsi”nin 
təsdiq edilməsi haqqında” 2018-ci il 6 
iyul tarixli 173 nömrəli, “Elektrik və isti-
lik enerjisi, habelə qaz təchizatı sahəsində 
nəzarətin həyata keçirilməsi Qaydası”nın 
təsdiq edilməsi haqqında” 2018-ci il 16 
iyul tarixli 204 nömrəli, “Azərbaycan 
Respublikasının Əqli Mülkiyyət Agentli-
yinin fəaliyyətinin təmin edilməsi haqqın-
da” 2018-ci il 30 iyul tarixli 222 nömrəli, 
“Bəzi tikinti obyektlərinə tikintiyə 
icazə və tikinti obyektinin istismarına 
icazə verilməsinin sadələşdirilməsi ilə 
bağlı tədbirlər haqqında” 2018-ci il 28 
dekabr tarixli 460 nömrəli, “Azərbaycan 
Respublikası Dövlət Şəhərsalma və 

Arxitektura Komitəsinin fəaliyyətinin 
təkmilləşdirilməsi ilə bağlı bəzi məsələlər 
haqqında” 2019-cu il 19 mart tarixli 597 
nömrəli, “Şuşa Şəhəri Dövlət Qoruğu 
İdarəsinin yaradılması haqqında” 2021-ci 
il 22 iyun tarixli 1375 nömrəli, “Dəniz 
nəqliyyatı sahəsində idarəetmənin 
təkmilləşdirilməsi ilə bağlı bəzi tədbirlər 
haqqında” 2021-ci il 11 oktyabr tarixli 
1462 nömrəli fərmanlarında dəyişiklik 
edilməsi və “Azərbaycan Respublikasının 
Prezidenti yanında Vətəndaşlara Xidmət 
və Sosial İnnovasiyalar üzrə Dövlət 
Agentliyinin hesabına dövlət rüsumların-
dan daxil olan vəsaitdən istifadə qaydası 
haqqında” 2015-ci il 21 dekabr tarixli 
712 nömrəli Fərmanının ləğv edilməsi 
barədə” Azərbaycan Respublikası Prezi-
dentinin 2021-ci il 29 dekabr tarixli 1540 
nömrəli Fərmanının icrasını təmin etmək 
məqsədilə Azərbaycan Respublikasının 
Nazirlər Kabineti qərara alır:

Azərbaycan Respublikası Nazirlər 
Kabinetinin 2005-ci il 2 fevral tarixli 18 
nömrəli Qərarı (Azərbaycan Respubli-

kasının Qanunvericilik Toplusu, 2005, 
№ 2, maddə 121; 2006, № 1, maddə 59; 
2009, № 1, maddə 32, № 10, maddə 846; 
2010, № 1, maddə 49; 2012, № 2, maddə 
183; 2013, № 6, maddə 738; 2014, № 1, 
maddə 69, № 2, maddə 201, № 7, maddə 
925; 2016, № 4, maddə 772, № 5, maddə 
955; 2017, № 3, maddə 478; 2018,  
№ 3, maddə 624, № 8, maddə 1817,  
№ 10, maddə 2174; 2020, № 6, maddə 
788; 2021, № 3, maddə 301, № 9, maddə 
1084, № 11, maddələr 1256, 1271) ilə 
təsdiq edilmiş “Elektrik enerjisindən 
istifadə Qaydaları”na aşağıdakı 
məzmunda 3.2-2-ci bənd əlavə edilsin:

“3.2-2. 150 kVt-dan yuxarı elektrik 
qurğularının istismara buraxılış aktının 
verilməsinə görə “Dövlət rüsumu haqqın-
da” Azərbaycan Respublikasının Qanunu 
ilə müəyyən edilmiş məbləğdə dövlət 
rüsumu tutulur.”.

Əli ƏSƏDOV 
Azərbaycan Respublikasının 

Baş naziri

Azərbaycan Respublikası Nazirlər Kabinetinin Qərarı
№ 160         Bakı şəhəri, 15 aprel 2022-ci il 

Azərbaycan Respublikası Nazirlər Kabinetinin “Dərman 
vasitələrinin dövlət qeydiyyatına alınması və reyestri-
nin aparılması Qaydaları”nın təsdiq edilməsi haqqında” 
2007-ci il 13 iyul tarixli 108 nömrəli, “Dövlət baytarlıq 
nəzarətində olan məhsullara, o cümlədən idxal və ixrac 
edilən yüklərə dövlət baytarlıq nəzarətinin təşkili, dövlət 
baytarlıq nəzarətində olan yüklərin Azərbaycan Respublika-
sına gətirilməsi və ölkə daxilində daşınması Qaydaları”nın 
təsdiq edilməsi haqqında” 2009-cu il 21 aprel tarixli 66 
nömrəli, “Ölçmələrin vəhdətinin təmin edilməsi haqqın-
da” Azərbaycan Respublikasının 2013-cü il 13 iyun tarixli 
686-IVQ nömrəli Qanununun tətbiqi ilə bağlı bəzi normativ 
hüquqi aktların təsdiq edilməsi barədə” 2014-cü il 9 iyun 
tarixli 187 nömrəli və “Mədəni sərvətlərin idxalı, ixracı və 
Azərbaycan Respublikasının ərazisindən tranzitlə keçirilməsi 
Qaydası”nın təsdiq edilməsi haqqında” 2014-cü il 29 avqust  
tarixli 294 nömrəli qərarlarında dəyişiklik edilməsi barədə

“Azərbaycan Respublikasının Su Məcəlləsində, 
Azərbaycan Respublikasının Gömrük Məcəlləsində, 
Azərbaycan Respublikasının Şəhərsalma və Tikinti 
Məcəlləsində, “Yerin təki haqqında”, “Balıqçılıq haqqında”, 
“Heyvanlar aləmi haqqında”, “Ətraf mühitin mühafizəsi 
haqqında”, “Ovçuluq haqqında”, “Daşınmaz əmlakın 
dövlət reyestri haqqında”, “Baytarlıq haqqında”, “Dərman 
vasitələri haqqında”, “Bədən tərbiyəsi və idman haqqında”, 
“Mədəniyyət haqqında”, “Ölçmələrin vəhdətinin təmin 
edilməsi haqqında” və “Lisenziyalar və icazələr haqqın-
da” Azərbaycan Respublikasının qanunlarında dəyişiklik 
edilməsi barədə” Azərbaycan Respublikasının 2021-ci il  
3 dekabr tarixli 416-VIQD nömrəli Qanununun tətbiqi haq-
qında” Azərbaycan Respublikası Prezidentinin 2021-ci il  
29 dekabr tarixli 1537 nömrəli Fərmanının icrasını təmin 
etmək məqsədilə Azərbaycan Respublikasının Nazirlər  
Kabineti qərara alır:

1. Azərbaycan Respublikası Nazirlər Kabinetinin 2007-ci 
il 13 iyul tarixli 108 nömrəli Qərarı (Azərbaycan Respublika-
sının Qanunvericilik Toplusu, 2007, № 7, maddə 735; 2013, 
№ 7, maddə 875; 2016, № 12, maddə 2232; 2019,  
№ 3, maddə 523) ilə təsdiq edilmiş “Dərman vasitələrinin 
dövlət qeydiyyatına alınması və reyestrinin aparılması 
Qaydaları”na aşağıdakı məzmunda 1.7-ci bənd əlavə edilsin:

“1.7. Dərman vasitələrinin və maddələrinin dövlət 
qeydiyyatı, o cümlədən yenidən dövlət qeydiyyatı və onların 
qeydiyyat sənədlərində dəyişikliklərin dövlət qeydiyyatı üçün 
“Dövlət rüsumu haqqında” Azərbaycan Respublikasının Qa-
nunu ilə müəyyən edilmiş məbləğdə dövlət rüsumu ödənilir.”.

2. Azərbaycan Respublikası Nazirlər Kabinetinin 2009-cu 
il 21 aprel tarixli 66 nömrəli Qərarı (Azərbaycan Respublika-
sının Qanunvericilik Toplusu, 2009, № 4, maddə 283; 2010, 
№ 1, maddə 66; 2013, № 5, maddə 584; 2015, № 2, maddə 
227; 2018, № 12 (II kitab), maddə 2722; 2020, № 9, maddə 
1222) ilə təsdiq edilmiş “Dövlət baytarlıq nəzarətində olan 
məhsullara, o cümlədən idxal və ixrac edilən yüklərə dövlət 
baytarlıq nəzarətinin təşkili, dövlət baytarlıq nəzarətində 
olan yüklərin Azərbaycan Respublikasına gətirilməsi və ölkə 
daxilində daşınması Qaydaları”nın 3.13-cü bəndində “ser-
tifikat, şəhadətnamə, arayış” sözləri “baytarlıq sertifikatı, 
şəhadətnaməsi, arayışı” sözləri ilə, “qanunvericilikdə” sözü 
“Dövlət rüsumu haqqında” Azərbaycan Respublikasının Qa-
nunda” sözləri ilə əvəz edilsin və həmin bənddən “və ya haqq” 
sözləri çıxarılsın.

3. Azərbaycan Respublikası Nazirlər Kabinetinin 2014-cü il 
9 iyun tarixli 187 nömrəli Qərarı (Azərbaycan Respublikasının 
Qanunvericilik Toplusu, 2014, № 6, maddə 741; 2017,  
№ 12 (II kitab), maddə 2528; 2018, № 8, maddə 1816; 2021, 
№ 2, maddə 192, № 5, maddə 524) ilə təsdiq edilmiş 7 nömrəli 
əlavə - “Standart nümunələrin və ya ölçmə vasitələrinin tipinin 
təsdiqi məqsədi ilə sınaqların keçirilməsi, standart nümunələrin 
və ya ölçmə vasitələrinin tipinin təsdiqi, bu barədə sertifika-
tın verilməsi, ölçmə vasitələrinin yoxlamalararası interva-
lının müəyyən edilməsi və dəyişdirilməsi qaydası, standart 
nümunələrin və ölçmə vasitələrinin tipini təsdiq edən nişanlara 
dair tələblər və həmin nişanların vurulma Qaydası”nın 3.3-cü 
bəndinə aşağıdakı məzmunda birinci cümlə əlavə edilsin: 

“Standart nümunələrin və ya ölçmə vasitələrinin tipinin 
təsdiqi barədə sertifikatın verilməsinə görə “Dövlət rüsumu haq-
qında” Azərbaycan Respublikasının Qanunu ilə müəyyən edilmiş 
məbləğdə dövlət rüsumu tutulur.”.

4. Azərbaycan Respublikası Nazirlər Kabinetinin 2014-cü 
il 29 avqust tarixli 294 nömrəli Qərarı (Azərbaycan Respubli-
kasının Qanunvericilik Toplusu, 2014, № 8, maddə 1026; 2017, 
№ 11, maddə 2184, № 12 (II kitab), maddə 2557; 2020, № 10, 
maddə 1308) ilə təsdiq edilmiş “Mədəni sərvətlərin idxalı, ixracı 
və Azərbaycan Respublikasının ərazisindən tranzitlə keçirilməsi 
Qaydası”na aşağıdakı məzmunda 8.7-ci bənd əlavə edilsin:

“8.7. Şəhadətnamənin verilməsinə görə “Dövlət rüsumu haq-
qında” Azərbaycan Respublikasının Qanunu ilə müəyyən edilmiş 
məbləğdə dövlət rüsumu tutulur.”.

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 157         Bakı şəhəri, 15 aprel 2022-ci il 

Azərbaycan Respublikası Nazirlər 
Kabinetinin “Xüsusi təhsil müəssisələri 
haqqında Əsasnamənin təsdiq edilməsi 
barədə” 2002-ci il 10 may tarixli 78 
nömrəli, “Sağlamlıq imkanları məhdud 
şəxslər üçün məktəbəqədər xüsusi təhsil 
müəssisələri haqqında Əsasnamənin 
təsdiq edilməsi barədə” 2004-cü il 4 
mart tarixli 24 nömrəli, “Məktəbəqədər 
təhsil müəssisəsinin Nümunəvi 
Nizamnaməsi”nin təsdiq edilməsi 
haqqında” 2012-ci il 2 oktyabr tarixli 
218 nömrəli, “Dövlət məktəbəqədər 
təhsil müəssisəsini maliyyələşdirmə 
normativləri”nin təsdiq edilməsi 
barədə” 2018-ci il 12 yanvar tarixli 12 
nömrəli, “Sağlamlıq imkanları məhdud 
olan məktəbəqədər yaşlı uşaqların 
təhsilinin dövlət standartları”nın 
təsdiq edilməsi haqqında” 2018-ci il 
26 fevral tarixli 62 nömrəli, “Ailə tipli, 
icma əsaslı, qısamüddətli təlim qrup-
larında məktəbəqədər təhsilin təşkili 
Qaydası”nın təsdiq edilməsi haqqında” 
2018-ci il 28 fevral tarixli 64 nömrəli  
qərarlarında dəyişiklik edilməsi barədə

“Azərbaycan Respublikası 
 Prezidentinin 2012-ci il 6 iyun tarixli 
648 nömrəli Fərmanı ilə təsdiq edilmiş 
“Yerli icra hakimiyyətləri haqqında 
Əsasnamə”də dəyişiklik edilməsi barədə” 
Azərbaycan Respublikası Prezidenti-
nin 2021-ci il 20 dekabr tarixli 1502 
nömrəli Fərmanının icrasını təmin etmək 
məqsədilə Azərbaycan Respublikasının 
Nazirlər Kabineti qərara alır: 

1. Azərbaycan Respublikası Nazirlər 
Kabinetinin 2002-ci il 10 may tarixli  
78 nömrəli Qərarı (Azərbaycan Respub-
likasının Qanunvericilik Toplusu, 2002, 
№ 5, maddə 315; 2005, № 3, maddə 255; 
2007, № 2, maddə 185; 2009, № 10, 
maddə 857; 2017, № 4, maddə 629,  
№ 10, maddə 1910, № 12 (II kitab), 
maddə 2518; 2018, № 5, maddə 1150,  
№ 11, maddə 2458; 2020, № 2, maddə 
216, № 10, maddə 1300; 2021,  
№ 9, maddə 1085) ilə təsdiq edilmiş 
“Xüsusi təhsil müəssisələri haqqında 
Əsasnamə”nin 61-ci hissəsinin ikinci 
cümləsindən “(yerli icra hakimiyyəti or-

qanlarının tabeliyində olan məktəbəqədər 
xüsusi təhsil müəssisələrinin 
nizamnamələri istisna olmaqla)” sözləri 
çıxarılsın.

2. Azərbaycan Respublikası Nazirlər 
Kabinetinin 2004-cü il 4 mart tarixli 24 
nömrəli Qərarı (Azərbaycan Respublika-
sının Qanunvericilik Toplusu, 2004, № 3, 
maddə 191; 2007, № 2, maddə 185; 2008, 
№ 2, maddə 130; 2009, № 10, maddə 
857; 2012, № 3, maddə 255; 2017, № 10, 
maddə 1912; 2018, № 5, maddə 1149, 
№ 11, maddə 2458; 2020, № 10, maddə 
1300; 2021, № 9, maddə 1070) ilə təsdiq 
edilmiş “Sağlamlıq imkanları məhdud 
şəxslər üçün məktəbəqədər xüsusi təhsil 
müəssisələri haqqında Əsasnamə”də 
aşağıdakı dəyişikliklər edilsin:

2.1. 5-ci hissədə “yerli icra 
hakimiyyəti orqanlarının” sözləri 
“Azərbaycan Respublikası Təhsil Nazir-
liyinin (bundan sonra – Nazirlik)” sözləri 
ilə əvəz edilsin;

2.2. 17-ci hissədə “Azərbaycan 
Respublikasının Təhsil Nazirliyi” sözləri 
“Nazirlik” sözü ilə əvəz edilsin;

2.3. 28-ci, 33-cü hissələrdə, 42-ci 
hissənin birinci abzasında “yerli icra 
hakimiyyəti orqanları” sözləri “Nazirlik” 
sözü lə əvəz edilsin;

2.4. 30-cu hissədə “yerli icra 
hakimiyyəti orqanları” sözləri “Nazirlik” 
sözü ilə əvəz edilsin və “təhsil,” sözü 
çıxarılsın;

2.5. 37-ci hissənin ikinci cümləsindən 
“və ya yerli” sözləri çıxarılsın.

3. Azərbaycan Respublikası Nazirlər 
Kabinetinin 2012-ci il 2 oktyabr tarixli 
218 nömrəli Qərarı (Azərbaycan Res-
publikasının Qanunvericilik Toplusu, 
2012, № 10, maddə 1000; 2017, № 4, 
maddə 613, № 12 (II kitab), maddə 
2515; 2018, № 5, maddə 1148, № 11, 
maddə 2430; 2019, № 8, maddə 1472; 
2020, № 8, maddə 1121, № 11, maddə 
1410) ilə təsdiq edilmiş “Məktəbəqədər 
təhsil müəssisəsinin Nümunəvi 
Nizamnaməsi”nin 6.10-cu bəndinin birin-
ci və ikinci cümlələrindən “və ya yerli” 
sözləri çıxarılsın.

4. “Dövlət məktəbəqədər təhsil 
müəssisəsini maliyyələşdirmə 
normativləri”nin təsdiq edilməsi barədə” 
Azərbaycan Respublikası Nazirlər Kabi-
netinin 2018-ci il 12 yanvar tarixli  
12 nömrəli Qərarının (Azərbaycan 
Respublikasının Qanunvericilik Toplu-
su, 2018, № 1, maddə 128; 2020, № 9, 
maddə 1203; 2021, № 1, maddə 100) 2-ci 
hissəsindən “və yerli” sözləri çıxarılsın.

5. Azərbaycan Respublikası Nazirlər 
Kabinetinin 2018-ci il 26 fevral tarixli  
62 nömrəli Qərarı (Azərbaycan Respubli-
kasının Qanunvericilik Toplusu, 2018,  
№ 2, maddə 365; 2020, № 11, maddə 
1403; 2021, № 11, maddə 1256) ilə təsdiq 
edilmiş “Sağlamlıq imkanları məhdud 
olan məktəbəqədər yaşlı uşaqların 
təhsilinin dövlət standartları”nın 3.3-cü 
bəndi aşağıdakı redaksiyada verisin:

“3.3. Dövlət xüsusi məktəbəqədər 
təhsil müəssisəsinə Azərbaycan Respub-
likası təhsil nazirinin təyin etdiyi şəxs 
rəhbərlik edir.”.

6. Azərbaycan Respublikası Nazirlər 
Kabinetinin 2018-ci il 28 fevral tarixli 64 
nömrəli Qərarı (Azərbaycan Respublika-
sının Qanunvericilik Toplusu, 2018, № 2, 
maddə 367, № 11, maddə 2433; 2020,  
№ 11, maddə 1409) ilə təsdiq edilmiş 
“Ailə tipli, icma əsaslı, qısamüddətli 
təlim qruplarında məktəbəqədər 
təhsilin təşkili Qaydası”nda aşağıdakı 
dəyişikliklər edilsin: 

6.1. 4.4-cü bənddə “yerli icra 
hakimiyyəti orqanına” sözləri 
“Azərbaycan Respublikasının Təhsil 
Nazirliyinə (bundan sonra – Nazirlik)” 
sözləri ilə əvəz edilsin;

6.2. 4.6-cı, 6.8-ci, 11.3-cü və 11.8-ci 
bəndlərdə ismin müvafiq hallarında “yerli 
icra hakimiyyəti orqanı” sözləri ismin 
müvafiq hallarında “Nazirlik” sözü ilə 
əvəz edilsin;

6.3. 6.9-cu bənddə “Yerli icra 
hakimiyyəti orqanı” sözləri “Nazirlik” 
sözü ilə əvəz edilsin.

Əli ƏSƏDOV 

